
				এই পাতাটির মুদ্রণ সংশোধন করা প্রয়োজন। 
do R প্ৰাচীন ভারত
যে স্থানে সৰ্ব্বাপেক্ষা অধিক প্রশস্ত তথায় ইহা একশত ষ্টাডিয়া (৩) এবং এই উভয় পরিমাণের মধ্যবৰ্ত্তী পরিমাণকে সিন্ধুর সাধারণ বিস্তৃতি বলিয়া গণ্য করা যাইতে পারে।
ভারতীয়দের দেশে প্ৰবেশ করিবার জন্য আলেকজান্দার সসৈন্যে প্ৰাতঃকালে সিন্ধু উত্তীর্ণ হইতে আরম্ভ করিলেন। এই পুস্তকে ভারতীয়দের শাসনতন্ত্র, অথবা সেই দেশে কি কি আশ্চৰ্য্যজনক জন্তু বা মৎস্ত অথবা সিন্ধু, হাইড্যাসপিস, গঙ্গা এবং অন্যান্য নদীতে কি কি জলজন্তু জন্মে তাহা আমি বর্ণনা করি নাই। স্বর্ণপ্ৰস্তু পিপীলিকা, বা তাহদের রক্ষক গ্রিফিন (৪) বা অন্যান্য আখ্যানও আমি বর্ণনা করি নাই । যাহা হউক, আলেকজান্দার ও তাহার সৈন্যগণ এই সকল আখ্যানের অলীকতা অনেকাংশে প্ৰমাণ করিয়াছেন। তবে এই সৈন্যগণের অনেকেই অনেক গল্প উদ্ভাবন করিয়াছেন । ইহারা প্ৰচলিত বিশ্বাসের বিরুদ্ধে প্ৰমাণ করিতে সমর্থ হইয়াছিলেন যে, অনেক ভারতীয় জাতির সুবৰ্ণ নাই এবং তাহারা বিলাস প্রিয় ছিল না। ইহারা এরূপ দীর্ঘাকৃতি ছিল যে এসিয়ায় এরূপ দীর্ঘাকৃতি ব্যক্তি আর ছিল ন-দৈর্ঘে ভারতবাসীরা পাচহস্ত বা প্ৰায় এইরূপ উচ্চ ছিল। ইথিওপিয়ানগণ ব্যতীত তাহারা ভারতীয় অন্যান্য জাতি অপেক্ষা কৃষ্ণবর্ণের ছিল এবং তৎকালে এসিয়ায় যে সকল জাতি বাস করিত তাহদের অপেক্ষা ভারতীয়গণ অধিকতর যুদ্ধপটু ছিল। ভারতীয়গণ এবং প্রাচীন পারসীকগণের ( যাহারা
(०) ख्वाम्निitनम्न ४३ ऐछखि अठिब्रछिऊ । (৪) সমসাময়িক ভারত, প্ৰথম খণ্ড, ২০ পৃষ্ঠা (হেরডটসের উক্তি ), ৬২ পৃষ্ঠা (‘ষ্টাব্যের বর্ণনা ), এবং দ্বিতীয় খণ্ড ( মেগন্থেনিসের উক্তি) ১৩১ পৃষ্ঠা দ্রষ্টব্য।

